
 

 

 

 

 

 

 

 

Nuuk, ulloq. 15. Juni 2020 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

Naalakkersuisunut apeqqutit: 

1. Upernavimmi, Kullorsuarmi Upernaviullu eqqaani nunaqarfinni allani 

ukiorpassuanngortuni inissianik illunilluunniit immikkut sanaartortoqarnissaanik 

Naalakkersuisut pilersaaruteqarpat? 

2. Upernaviup nunaqarfii arlallit suli illu sulliveqanngillat, aamma kommunip ukiuni 

makkunani akissaqartinngilaq, Naalakkersuisut pilersaaruteqarpat 

Kangersuatsiami Upernavimmi kujallermi, aammalu nunaqarfinni allani illu 

sulliveqanngitsuni illu sulliviit pilersinnissaannut?  

3. Nunqarfiit imeqarnikkut piorsaaffiginissaannut Naalakkersuisut 

pilersaaruteqarpat? 

(Inatsisartuni ilaasortaq Jens Napãtôk, Partii Naleraq) 

Tunngavilersuut: 

Naluneqanngitsutut ukiuni kingullerni sinerissami illoqarfiit anginerit avantaani 

sanaartorneq unittuuvinnikuugaluarsinnaluni maannakkut qujanartumik 

aallartikkiartuaarpoq, aamma uagut naleqqamiit piumasaqartartunut peqatanitsigut. 

Upernavik illoqarfigaatsiaavoq, tassanilu ukiuni arlaqalersuni inissianik illumilluunniit 

ataasinnguamik sanasoqanngilaq, pisortat sanaartunngivipput, namminersortut 

sanaartunngivipput, inuinnaat aningaasalersuinissaminnut periarfissaat killeqaqaat. Aap 

qanga isorliunerusunik taaneqartartuni pissutsit erloqinarput allaat inuiaqatigiinnik 

sullissinerit pitsaanerulersussaagaluit kinguaraluttuinnarput. Tamakku illuanut 

saatittariqarpavut, kikkunnut tamanut peqataatitsineq nuannerseqqittariaqarpoq.  

Upernaviup nunaqarfiini suliassarpassuaqarpoq, kisianni susoqarneq ajorpoq. Soqanngilaq, 

pisortat periarfissiissutaannik soqanngilaq.  

Naleqqamiit Naalakkersuisut kaammattorpavut isorliunerusuni nunaqarfinnilu periarfissat 

pitsaanerulersinniarlugit suleqataaqqullugit. Isorliunerusut aningasanik aallerfigiinnarnagit 

aamma aningaasalersuiffiusariaqarput.  

Kissaatigaara apeqqutima ullut sulliviit naliginnaasut qulit iluanni akineqarnissaat. 

 


